
 

 

 
 
 

ᑐᓴᕋᑦᓴᖅ 
 

ᓄᓇᕗᑦ ᑐᙵᓱᑦᑎᑦᓯᔨᐅᓛᖅᑐᖅ ᒥᓂᔅᑕᓂᒃ ᑲᒪᒋᔭᖃᕐᑐᓂᒃ ᐊᕐᓇᐃᑦ 
ᐃᓕᓴᕆᔭᐅᓯᒪᓂᖏᓐᓄᑦ 2007-ᒥ 

 
ᐃᖃᓗᐃᑦ, ᓄᓇᕗᑦ (ᕕᕝᕗᐊᓕ 06, 2007) - ᓄᓇᕗᑦ ᒐᕙᒪᒃᑯᖏᑦ ᑐᙵᓱᑦᑎᑦᓯᔨᐅᓛᖅᑐᑦ ᑭᖑᓪᓕᕐᒥ 
ᒐᕙᒪᑐᖃᒃᑯᑦ/ᐊᕕᑦᑐᖅᓯᒪᕕᐅᔪᓪᓗ ᑲᑎᒪᓕᕐᒥᑉᐸᑕ ᒥᓂᔅᑕᐃᑦ ᑲᒪᒋᔭᖃᕐᑐᑦ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ, ᒥᓂᔅᑕ 
ᓕᐅᓇ ᐊᒡᓗᒃᑲᖅ ᐅᓪᓗᒥ ᐅᖃᐅᓯᖃᖅᑕᐅᔪᖅ. 
 

“ᖁᕕᐊᑦᑐᒍᑦ ᑲᑎᒪᓂᖅ ᓄᓇᕗᒻᒨᖅᑎᒍᓐᓇᕋᑦᑎᒍ ᓯᕗᓪᓕᖅᐹᑦᓯᐊᒥ, ᐱᓗᐊᖅᑐᒥ ᑐᕌᒐᖃᓪᓗᐊᑕᓛᕐᖓᑕ 
ᓄᓇᖃᖅᑳᖅᑐᒥᓃᑦ ᐊᕐᓇᐃᑦ ᐊᑲᐅᙱᓕᐅᕈᑎᖏᓐᓂᒃ,” ᐊᒡᓗᒃᑲᖅ ᐅᖃᖅᓯᒪᔪᖅ, ᑲᒪᒋᔭᖃᕐᑎᐅᔪᖅ ᐊᕐᓇᐃᑦ 
ᐃᓕᓴᕆᔭᐅᓯᒪᓂᖏᓐᓂᒃ ᓄᓇᕗᒻᒥ. “ᐃᓚᐅᖃᑕᐅᔪᑦ ᓇᒻᒥᓂᖅ ᑕᑯᒍᓐᓇᖅᓯᓛᖅᑐᑦ ᖃᓄᖅ ᐊᔾᔨᒌᖏᓐᓂᖃᕐᒪᖔᑕ 
ᐊᑦᓱᕈᕐᓇᖅᑐᒃᑰᕈᑎᒋᕙᑦᑕᕗᑦ ᐊᕐᓇᐅᓪᓗᑕ ᐅᑭᐅᖅᑕᖅᑐᒥ.” 
 

ᐊᒡᓗᒃᑲᖅ ᐃᓚᐅᖃᑕᐅᓚᐅᖅᑐᑦ 13-ᓄᑦ ᐊᕕᑦᑐᖅᓯᒪᕕᐅᔪᑦ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ ᑲᒪᒋᔭᖃᖅᑐᓄᑦ 
ᒥᓂᔅᑕᓄᑦ ᑐᕌᓐᑐᒥ ᕕᕝᕗᐊᓕ 1, 2007 ᕿᒥᕐᕈᐃᒋᐊᖅᑐᖅᑐᑎᒃ ᖃᓄᐃᓕᐅᖅᐸᓪᓕᐊᓂᐅᔪᓂᒃ ᐊᒻᒪᓗ ᐸᕐᓇᐅᑎᓂᒃ 
ᓯᕗᓂᑦᓴᑎᓐᓂ ᖃᓄᐃᓕᒋᐊᕈᑕᐅᓂᐊᖅᑐᓂᒃ ᖃᓄᖅᑑᕈᑎᓂᒃ ᑲᒪᒍᑎᐅᒐᓱᐊᖅᑐᓂᒃ ᐊᑲᐅᙱᓕᐅᕈᑎᐅᔪᓂᒃ ᐊᕐᓇᓄᑦ. 
 

ᐋᓐᓂᖅᑎᕆᖃᑦᑕᕐᓂᖅ ᐊᕐᓇᓂᒃ, ᐊᕐᓇᐃᑦ ᑮᓇᐅᔭᓕᐅᕈᓐᓇᓂᒃᑯᑦ ᓇᒻᒥᓂᖅ ᒪᑭᑕᒍᓐᓇᕐᓂᖏᑦ ᐊᒻᒪᓗ 
ᓄᓇᖃᖅᑳᖅᑐᒥᓃᑦ ᐊᕐᓇᐃᑦ ᐊᑲᐅᙱᓕᐅᕈᑎᖏᑦ ᓇᓗᓇᐃᖅᑕᐅᓯᒪᔪᑦ ᓯᕗᓪᓕᐅᔾᔭᐅᖁᔭᐅᓯᒪᓪᓗᑎᒃ ᑲᑐᔾᔨᒍᑕᐅᓗᑎᒃ 
ᖃᓄᐃᓕᒋᐊᕈᑕᐅᒋᐊᖃᕐᓂᖏᓐᓂᒃ. ᐊᑐᓂᑦ ᐊᕕᑦᑐᖅᓯᒪᕕᐅᔪᑦ ᓇᒻᒥᓂᖅ ᓯᕗᓪᓕᐅᔾᔨᒍᒪᓯᒪᔪᑦ 
ᓯᕗᒧᒋᐊᕈᑕᐅᒍᓐᓇᖁᓪᓗᒍ ᐊᕐᓇᐃᑦ ᐃᓚᐃᓐᓈᖅᑕᐅᓯᒪᒋᐊᖃᙱᓐᓂᖏᑦ. 
 

ᑕᒪᒃᑯᐊ ᓯᕗᓪᓕᐅᔾᔭᐅᖁᔭᐅᓯᒪᔪᑦ ᑐᙵᕕᐅᓕᕐᓂᐊᖅᑐᑦ ᐋᖅᑭᑦᓱᐃᒍᑕᐅᓗᑎᒃ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᒧᑦ 
ᑲᑐᔾᔨᖃᑎᒌᓪᓗᑎᒃ ᑲᒪᒋᐊᕐᓂᐊᕐᓗᑎᒃ ᐊᑲᐅᙱᓕᐅᕈᑕᐅᔪᓂᒃ ᒐᕙᒪᑐᖃᒃᑯᑦ/ᐊᕕᑦᑐᖅᓯᒪᕕᐅᔪᓪᓗ ᒐᕙᒪᖏᓐᓄᑦ. 
ᒥᓂᔅᑕᐃᑦ ᐊᖏᖃᑎᒋᓚᐅᖅᑐᑦ ᐊᕕᑦᑐᖅᓯᒪᕕᐅᔪᑦ ᑲᓇᑕᒥ, ᐊᒻᒪᓗ ᒐᕙᒪᑐᖃᒃᑯᑦ, ᐊᑑᑎᖃᑦᓯᐊᕐᓂᖅᓴᓂᒃ 
ᑲᒪᒋᔭᖃᕆᐊᖃᕐᓂᖏᓐᓂᒃ ᑕᒪᒃᑯᓄᖓ. ᐃᑲᔪᕐᓗᑎᒃ, ᑯᐸᐃᒃ ᐃᑲᔪᖅᓯᒍᑎᖃᕐᓂᐊᖅᑐᑦ ᑖᑦᓱᒧᖓ 
ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᒧᑦ ᐊᑐᐃᓐᓇᐅᑎᑦᓯᓗᑎᒃ ᖃᐅᔨᒪᔨᑕᕐᓂᒃ ᐊᒻᒪᓗ ᐊᑑᑎᖃᑦᓯᐊᕐᓂᖅᐹᖑᓯᒪᔪᓂᒃ 
ᐱᓕᕆᔾᔪᓯᖏᓐᓂᒃ. 
 

ᒥᓂᔅᑕᐃᑦ ᐅᖃᐅᓯᖃᓚᐅᕐᒥᔪᑦ ᐃᓱᒫᓘᑎᖃᕐᓂᕋᖅᑐᑎᒃ ᐊᓯᔾᔨᖅᑕᐅᓯᒪᓂᖏᓐᓂᒃ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ 
ᑲᓇᑕᒥ. ᒥᓂᔅᑕᐃᑦ ᑲᔪᓯᒍᑎᖃᕐᓂᐊᖅᑐᑦ ᑲᑐᔾᔨᖃᑎᒌᓪᓗᑎᒃ ᐅᖃᐅᓯᖃᖅᐸᓪᓗᑎᒃ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ 
ᑲᒪᒋᔭᖃᕐᑐᓂ ᒥᓂᔅᑕᖓᓄᑦ ᑲᓇᑕᒥ, ᐸᕝ ᐅᑕ, ᑭᖑᓪᓕᕐᒥ ᒐᕙᒪᑐᖃᒃᑯᑦ/ᐊᕕᑦᑐᖅᓯᒪᕕᐅᔪᓪᓗ ᑲᑎᒪᓕᕐᒥᑉᐸᑕ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᐅᒍᓐᓇᖅᑐᖅ:  

ᓈᓐᓯ ᑳᒻᐳᓪ 
ᑐᑭᒧᐊᑦᑎᑦᑎᔨ ᑐᓴᕋᑦᓴᓕᕆᓂᕐᒧᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
(867) 975-5714 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

